
betri fyri. Ímóti Skála spældi Arn­
bjørn Hansen eina løtu. At hann 
nú er tøkur aftur ber við sær, at vit 
hava fleiri streingir at spæla uppá, 
heldur EB/Streyma liðformaðurin 
Rógvi Egilstoft Nielsen.

Besta møguleikan hjá heima­
liðnum átti Leif Niclasen í fyrra 
hálvleiki. Eftir innlegg úr vinstru 
var hann púra leysur mitt fyri 
málinum, men Karstin Hansen í 
Skála málinum bjargaði sera væl.

Brian Jakobsen, sum hevur 
verið væl upplagdur, hevði tveir 
risa møguleikar at leggja gestirnar 
framum, men í báðum førum var 
hann ikki nóg nevyur, og so fór 
bólturin skeivu megin træverkið.

Skála liðið var í broyttari útgávu 
í Hólmanum. Dentur var lagdur á 
kropsliga styrki. Ahmed Mujdragic 
var aftur í miðverjuni. Avloysarar 
hjá honum hava verið Bárður 
Danielsen og Teitur R. Joensen. 
Í gjár vóru teir báðir millum teir 
fyrstu ellivu.

-Tað var hugaligt, at dómarin 

ikki blandaði seg so nógv uppí. 
Vit høvdu møguleikar at skora 
avgerandi málið, men tað høvdu 
teir í EB/Streymi eisini, og tí var tað 
ikki burturvið, at tað endaði javnt, 
heldur Skála liðformaðurin Pætur 
Dam Jacobsen.

NSÍ takkaði fyri seinast
AB – NSÍ 0-2

Flaggdagin fór AB úr Runavík 
við 1-0 sigri í steypakappingini.

Í gjárkvøldið fór NSÍ av Argjum 
við 2-0 sigri og harvið trimum stig­
um í landskappingini.

Árni Frederiksberg legði við 
skoti úr 22 metrum gestirnar fram­
um stutt undan steðginum, og tveir 
minuttir undan leikloki staðfesti 
Pól Jóhannus Justinussen, sum 
átti uppleggið til fyrra málið. Hann 
skoraði til 2-0, eftir at Petur Knud­
sen hevði lagt innfyri við frísparki.

AB hevði í seinna hálvleiki fleiri 
møguleikar at javna, men Jobin 
Drangastein og Bjarki Nielsen mi­
snýttu.

-Tá ið tað bara var 
eitt mál á muni, og tá ið teir høvdu 
vindin undan í seinna hálvleiki, so 
var avgerandi, at vit ikki fóru ov 
langt aftur í verjupartinum. Harvið 
komu vit undan møguleikanum, at 
teir kundu við longum sendingum 
leggja bóltin fram í okkara brots­
teig. Teir høvdu onkrar møguleikar, 
men tað stóð ongantíð heilt nógv 
á, og so var tað lætti, at vit øktu til 
2-0. Nú eru vit akkurát har, sum 
okkum dámar væl at vera. Vit lúra 
eitt sindur aftanfyri toppliðini, 
staðfestir Árni Frederiksberg hjá 
NSÍ.

AB miðvallarveteranurin 
Bárður Olsen var vónbrotin:

-Talan var um sera tætta upp­
gerð. Í fyrra hálvleiki vóru eingir 
upplagdir møguleikar, men teir 
vunnu eitt mál við góðum lang­
skoti. Eftir steðgin høvdu vit fleiri 
møguleikar at javna, men vit høvdu 
ikki marginalirnar við okkum, sigur 
Bárður Olsen.

FÓTBÓLTUR

EB/Streymur – Skála 0-0
Dómari: Bjarki Danielsen
EB/Streymur: Rói Zachariassen 
- Ragnar B. Danielsen, Oddur Á. 
Højgaard, Petur Zachariasen, Gestur 
B. Dam - Arnar Dam, Marni Djurhuus 
(Rói H. Olsen, 74.) - Leif Niclasen 
(Hans Pauli Samuelsen, 69.), Rógvi 
Egilstoft Nielsen, Pætur J. Petersen – 
Ari Ó. Ellingsgaard (Arnbjørn Hansen, 
79.)
Gult kort: Arnar Dam
Venjari: Heðin Askham
Skála: Karstin Hansen – Ari Olsen, 
Ahmed Mujdragic, Jákup Jakobsen, 
Bárður Danielsen – Jannik  Olsen 
(Andri Benjaminsen, 66.), Pætur Dam 
Jacobsen, Teitur R. Joensen (Ólavur 
Mikkelsen, 74.), Niels Pauli Danielsen, 
Edvin Jakobsen – Brian Jakobsen
Gult kort: Ahmed Mujdragic
Venjari: Eyðun Klakstein

Víkingur – Suðringar 0-0
Dómari: Eiler Rasmussen
Víkingur: Elias Rasmussen – Atli 
Gregersen, Dennis Nieblas, Adrian 
Cascaval - Hans Jákup Lervig, Gunnar 
Vatnhamar, Hans Jørgen Djurhuus 
(Philip Djordjevic, 46.), Heðin Hansen 
(Magnus Heinason, 73.), Hanus 
Jacobsen – Sølvi Vatnhamar, Adeshina 
Lawal
Gult kort: eingin
Venjari: Maurice Ross
Suðringar: Milos Budakovic – Eirikur 
Magnusarson, Dennis Rasmussen 
Nielsen, Teitur J. Olsen, Ibrahim 
Arifovic – Stefan Radosavljevic (Teitur 
Krosslá Mortensen, 68.), Dánjal 
Godtfred, Heri Kjærbo, John Villi 
Wøldike (Ari Krosslá Poulsen, 92.) – 
Salmundur Bech – Búi Egilsson 
Gult kort: Milos Budakovic, Dánjal 
Godtfred
Venjari: Glenn Ståll

HB – 07 Vestur 3-0 (0-0)
1-0: Símun Samuelsen 48. 
2-0: Adrian Justinussen 69.
3-0: Adrian Justinussen 82.
Dómari: Lars Müller
HB: Teitur Matras Gestsson – Jógvan 
Rói Davidsen (Daniel Johansen, 
83.), Bartal Wardum, Lasse Thillitz 

Andersen, Magnus Egilsson – Adrian 
Justinussen (Aleksandar Stankov, 
88.), Tróndur Jensen, Brynjar 
Hlöðversson, Símun Samuelsen – Dan 
í Soylu, John Frederiksen (Jógvan 
Skeel Nolsøe, 77.)
Gult kort: eingin
Venjari: Heimir Guðjónsson
07 Vestur: Ivan Stojkovic – Ásbjørn 
Heðinsson, Martin Tausen (Jón 
Krosslá Poulsen, 66.), Nikola 
Krcmarevic, Dan Fróðason, Jóannis 
á Steig – Kyrylo Silich (Tór-Ingar 
Akselsen, 80.), Høgni  Egilstoft 
Nielsen, Janus Svabo Samuelsen, Gilli 
Samuelsen – Ken Fagerberg (Karl 
Weihe, 84.)
Gult kort: eingin
Venjari: Pauli Poulsen

AB – NSÍ 0-2 (0-1)
0-1: Árni Frederiksberg 41.
0-2: Pól Jóhannus Justinussen 88.
Dómari: Alex Troleis
AB: Heðin Stenberg – Beinir 
Henriksen (Teitur D. Olsen, 82.), 
Sørin Samuelsen, Árni G. Olsen, Jónas 
Stenberg – Bárður Olsen, Mikkjal 
T. Hentze - Bjarki Nielsen, Jobin 
Drangastein (Bartal S. Petersen, 
68.), Tóki á Lofti (Filip í Liða, 46.) – 
Rasmus Dan Sørensen 
Gult kort: Rasmus Dan Sørensen, 
Sørin Samuelsen
Venjari: Sorin Anghel
NSÍ: Tórður Thomsen – Bárður J. 
Hansen, Jóhan Troest Davidsen, Per 
Langgaard, Jens Joensen (Pætur 
Hentze, 77.) – Karl A. Løkin, Fróði 
Benjaminsen – Árni Frederiksberg, 
Øssur Dalbúð (Betuel Hansen, 
70.), Petur Knudsen (Pól Jóhannus 
Justinussen, 65.) – Klæmint A. Olsen
Gult kort: Pól Jóhannus Justinussen, 
Per Langgaard, Petur Knudsen
Venjari: Sámal Erik Hentze

Máltindurin
Meinhard E. Olsen B36	 6
Adrian Justinussen HB 	 5 
Jóannes Bjartalíð KÍ		  5
Gilli Samuelsen 07 Vestur 	 4
Klæmint A. Olsen NSÍ		 4
Símun Samuelsen HB 	 4

Betri deild menn støðan
NR. 	 LIÐ	 DYSTIR	 VUNNI	 JAVNT	 TAPT	 + MÁL	 - MÁL	 +/-	 STIG

1	 KÍ	 8	 6	 1	 1	 15	 6	 +9	 19 
2	 HB	 8	 6	 1	 1	 13	 6	 +7	 19
3	 NSÍ	 8	 5	 1	 2	 15	 7	 +8	 16 
4	 B36	 8	 5	 1	 2	 15	 9	 +6	 16
5	 Víkingur	 8	 4	 2	 2	 12	 8	 +4	 14 
6	 EB/Streymur	 8	 2	 4	 2	 9	 8	 +1	 10
7	 Skála	 8	 2	 2	 4	 5	 7	 -2	 8 
8	 AB	 8	 1	 2	 5	 5	 12	 -7	 5
9	 TB/FCS/Royn	 8	 1	 1	 6	 2	 12	 -10	 4 
10	 07 Vestur	 8	 0	 1	 7	 6	 22	 -16	 1

REGIN DAVIDSEN 07 VESTUR:
3-0 var ikki munurin 
millum liðini í dag. Vit ERU 
betri enn stigatalvan vísur!

LISSI MOURITSEN B36:
oyjøssus oyjøssus oyjøssus eg eri glad og 
hattar vóru ELLARS menn sum vildu naka, 
klassi 
tað er ræduligt hattar var deiligt ! Og tað 
sum eisini er forbanka deiligt er at vit sleppa 
frá at hoyra uppá bláu bylgjuna standa og 
gera seg upp á trappuni hjá Heðin - jubbiiiiii!

JANUS KJÆRBO SUÐRINGAR:
AHetta følist sum ein 
góđur sigur! Men næstu 
ferđ fara okur at vinna 
orduligt. Tí tá koma 
málini eisini. SUÐRINGAR

JOHN REID NYBO VÍKINGUR:
Kanska hevur sigursrøðin gjørt okkum 
fjepparar kræsnar men hattar er bara ikki 
gott nokk, við allari virðing fyri suðringum, 
hattar liði skulu vit vinna um vit skulu gera 
okkum galdandi um nakað sum helst! Drívi 
á dreingir!
WLYV

TERJI TORBEIN MAGNUSSEN HB:
3 stig vóru eitt krav í dag, og okkara menn 
skuffaðu ikki.. vit arbeiða víðari!
Annars ein serlig heilsan til Teit um góðan 
og skjótan bata!!


